
Devaih Kritam 13 Shiva Stotram

தே³வை: க்ரு’தம் 13 ஶிவஸ்தோத்ரம்

தே³வா ஊசு: ।
நமஸ்ஸர்வாத்மநே துப்⁴யம் ஶங்கராயார்திஹாரிணே ।
ருத்³ராய நீலகண்டா²ய சித்³ரூபாய ப்ரசேதஸே ॥ 5.6.10॥
க³திர்நஸ்ஸர்வதா³ த்வம் ஹி ஸர்வாபத்³விநிவாரக: ।
த்வமேவ ஸர்வதா³ऽऽத்மாபி⁴ர்வந்த்³யோ தே³வாரிஸூத³ந ॥ 11॥
த்வமாதி³ஸ்த்வமநாதி³ஶ்ச ஸ்வாநந்த³ஶ்சாக்ஷய: ப்ரபு: ⁴ ।
ப்ரக்ரு’தே: புருஷஸ்யாபி ஸாக்ஷாத்ஸ்ரஷ்டா ஜக³த்ப்ரபு: ⁴ ॥ 12॥
த்வமேவ ஜக³தாம் கர்தா ப⁴ர்தா ஹர்தா த்வமேவ ஹி ।
ப்³ரஹ்மா விஷ்ணுர்ஹரோ பூ⁴த்வா ரஜஸ்ஸத்த்வதமோகு³ணை:॥ 13॥
தாரகோऽஸி ஜக³த்யஸ்மிந்ஸர்வேஷாமதி⁴போऽவ்யய: ।
வரதோ³ வாங்மயோ வாச்யோ வாச்யவாசகவர்ஜித:॥ 14॥
யாச்யோ முக்த்யர்த²மீஶாநோ யோகி³பி⁴ர்யோக³வித்தமை: ।
ஹ்ரு’த்புண்ட³ரீகவிவரே யோகி³நாம் த்வம் ஹி ஸம்ஸ்தி²த:॥ 15॥
வத³ந்தி வேதா³ஸ்த்வாம் ஸந்த: பரப்³ரஹ்மஸ்வரூபிணம் ।
ப⁴வந்தம் தத்த்வமித்யத்³ய தேஜோராஶிம் பராத்பரம் ॥ 16॥
பரமாத்மாநமித்யாஹுரரஸ்மிந் ஜக³தி யத்³விபோ⁴ ।
த்வமேவ ஶர்வ ஸர்வாத்மந் த்ரிலோகாதி⁴பதே ப⁴வ ॥ 17॥
த்³ரு’ஷ்டம் ஶ்ருதம் ஸ்துதம் ஸர்வம் ஜ்ஞாயமாநம் ஜக³த்³கு³ரோ ।
அணோரல்பதரம் ப்ராஹுர்மஹதோऽபி மஹத்தரம் ॥ 18॥
ஸர்வத: பாணிபாதா³ந்தம் ஸர்வதோऽக்ஷிஶிரோமுக²ம் ।
ஸர்வதஶ்ஶ்ரவணக்⁴ராணம் த்வாம் நமாமி ச ஸர்வத:॥ 19॥
ஸர்வஜ்ஞம் ஸர்வதோ வ்யாபிந் ஸர்வேஶ்வரமநாவ்ரு’தம் ।
விஶ்வரூபம் விரூபாக்ஷம் த்வாம் நமாமி ச ஸர்வத:॥ 5.6.20॥

ஸர்வேஶ்வரம் ப⁴வாத்⁴யக்ஷம் ஸத்யம் ஶிவமநுத்தமம் ।
கோடிபா⁴ஸ்கரஸங்காஶம் த்வாம் நமாமி ச ஸர்வத:॥ 21॥
விஶ்வதே³வமநாத்³யந்தம் ஷட்த்ரிம்ஶத்கமநீஶ்வரம் ।
ப்ரவர்தகம் ச ஸர்வேஷாம் த்வாம் நமாமி ச ஸர்வத:॥ 22॥
ப்ரவர்தகம் ச ப்ரக்ரு’தேஸ்ஸர்வஸ்ய ப்ரபிதாமஹம் ।
ஸர்வவிக்³ரஹமீஶம் ஹி த்வாம் நமாமி ச ஸர்வத:॥ 23॥
ஏவம் வத³ந்தி வரத³ம் ஸர்வாவாஸம் ஸ்வயம்பு⁴வம் ।
ஶ்ருதய: ஶ்ருதிஸாரஜ்ஞம் ஶ்ருதிஸாரவித³ஶ்ச யே ॥ 24॥
அத்³ரு’ஶ்யமஸ்மாபி⁴ரநேகபூ⁴தம் த்வயா க்ரு’தம் யத்³ப⁴வதாத² லோகே ।
த்வாமேவ தே³வாஸுரபூ⁴ஸுராஶ்ச அந்யே ச வை ஸ்தா²வரஜங்க³மாஶ்ச ॥ 25॥
பாஹ்யநந்யக³தீந் ஶம்போ⁴ ஸுராந்நோ தே³வவல்லப⁴ ।
நஷ்டப்ராயாம்ஸ்த்ரிபுரதோ விநிஹத்யாஸுராந்க்ஷணாத் ॥ 26॥
மாயயா மோஹிதாஸ்தேऽத்³ய ப⁴வத: பரமேஶ்வர ।
விஷ்ணுநா ப்ரோக்தயுக்த்யா த உஜ்ஜி²தா த⁴ர்மத: ப்ரபோ⁴ ॥ 27॥
ஸந்த்யக்தஸர்வத⁴ர்மாம்ஶ்ச போ³த்³தா⁴க³மஸமாஶ்ரிதா: ।
அஸ்மத்³பா⁴க்³யவஶாஜ்ஜாதா தை³த்யாஸ்தே ப⁴க்தவத்ஸல ॥ 28॥
ஸதா³ த்வம் கார்யகர்த்தாஸி தே³வாநாம் ஶரணப்ரத³ ।
வயம் தே ஶரணாபந்நா யதே²ச்ச²ஸி ததா²குரு ॥ 29॥
இதி ஶிவபுராணே ருத்³ரஸம்ஹிதாயாம் யுத்³த⁴க²ண்டே³ஷஷ்டா²த்⁴யாயாந்தர்க³தம்

தே³வை: க்ரு’தம் ஶிவஸ்தோத்ரம் ஸமாப்தம் ।
ஶிவபுராண । ருத்³ரஸம்ஹிதா । யுத்³த⁴க²ண்ட³ । அத்⁴யாய 6/10-25॥

